
ridlah hati „Pientjing” [1] kasiken pertjoema, sasoenggoenja „Pientjing” tida boleh kaloek terbeli sama doewit,” sa'soedanja kata begitoe, ija berdoewa sama lari keloewar, serta tinggalken barangnja.

Sigra Keizer prentah pada Siauw Lie lekas-lekas tahan pada marika itoe, serta 2 Padri goedik soeda kombali, dengen hormat Keizer berkata padanja: „bermoela kamoe minta 7000 tail aken harganja 2 barang ini, kamoedian kamoe tida maoe trima oewangnja, djangan kamoe kira njang kami poenja hati aken andelken kabesarankoe, lantas paksa ambil pertjoema barangmoe, O! tida ada itoe atoeran, kami lantas bajar brapa harga njang kamoe minta tadi, djangan kamoe tampik lagi.”

Poh Sat membri hormat sembari berkata: „„Pientjing” memang telah kaoel di moeka, barang ini dengen ridlah hendak terbriken pada siapa Padri njang alim kelakoeannja, sekarang boleh terbilang djodo njang „Pientjing” ketemoe sama Toewankoe, njang ada pake hati baik dan adil, serta soeda dapet itoe Padri njang alim, maka patoet barang ini terbriken pertjoema menoeroet apa „Pientjing” poenja kaoel, sasoenggoenja tida nanti „Pientjing” maoe trima oewang harganja, kaloek barang ini hendak terbli, maskipoen terbajar brapa mahal, „Pientjing” tida ingin djoewal.”


	↑ Soewatoe bahasa, kaloek bangsa Padri membasa'in dirinja sendiri.

